
TARIXIY OBIDALAR ASOSIDA 
TASVIRIY SAN’AT TALABALARI 
IJODIY KOMPETENSIYALARINI 
RIVOJLANTIRISH METODIKASI

Qurvanboyeva Diyora Muzaffar qizi
Nizomiy nomidagi O‘zbekiston milliy pedagogika universiteti
Tasviriy san’at mutaxassisligi 2-kurs magistranti

Annotatsiya: Ushbu tadqiqot O‘zbekiston tarixiy obidalari (Samarqand, Buxoro, Xiva) asosida tasviriy san’at talabala
rining ijodiy kompetensiyalarini rivojlantirishning ilmiy-metodik asoslarini ishlab chiqishga bag‘ishlangan. Ishlab chiqilgan 
uch bosqichli funksional model tarixiy obidani shunchaki nusxa ko‘chirish emas, balki uning kompozitsion ritmi va simvolik 
qimmatini chuqur tahlil qilish orqali zamonaviy san’atga ijodiy transformatsiya qilishga yo‘naltirilgan. Tadqiqot natijalari 
san’at ta’limida milliy an’ana va zamonaviylik sinteziga erishish imkoniyatlarini ochib beradi hamda “Virtual obida pasporti” 
texnologiyasini joriy etish bo‘yicha amaliy takliflarni ilgari suradi.

Kalit so‘zlar: simvolik qimmat, kompozitsiya, ijodiy kompetensiya, metodika, transformatsiya, kognitiv tahlil, kreativlik, 
integratsiya, vizual tafakkur, virtual texnologiya.
Abstract: This study is devoted to the development of scientific and methodological foundations for enhancing the cre-
ative competencies of fine arts students based on the historical monuments of Uzbekistan (Samarkand, Bukhara, Khiva). 
The proposed three-stage functional model is aimed not at mechanical copying of monuments but at their in-depth com-
positional and symbolic analysis followed by creative transformation into contemporary artistic practice. The research 
findings reveal the potential for synthesizing national traditions with modern artistic approaches and propose the imple-
mentation of the “Virtual Monument Passport” technology in art education.

Key words: symbolic value, composition, creative competence, methodology, transformation, cognitive analysis, cre-
ativity, integration, visual thinking, virtual technology.
Аннотация: Данное исследование посвящено разработке научно-методических основ развития творческих ком-
петенций студентов изобразительного искусства на основе исторических памятников Узбекистана (Самарканд, 
Бухара, Хива). Разработанная трёхэтапная функциональная модель ориентирована не на механическое копиро-
вание памятников, а на их глубокий композиционный и символический анализ с последующей творческой транс-
формацией в современное художественное пространство. Результаты исследования раскрывают возможности 
синтеза национальных традиций и современности в художественном образовании и предлагают внедрение тех-
нологии “Виртуальный паспорт памятника”.

Ключевые слова: символическая ценность, композиция, творческая компетенция, методика, трансформация, 
когнитивный анализ, креативность, интеграция, визуальное мышление, виртуальные технологии.

KIRISH
San’at ta’limining asosiy vazifasi nafaqat kasbiy-texnik ko‘nikmalarni singdirish, balki talabalarda kreativ 

tafakkur, estetik idrok va original badiiy yechimlar yaratish qobiliyatini, ya’ni ijodiy kompetensiyalarni shakllan-
tirishdan iboratdir. Jahon pedagogika amaliyoti milliy madaniy merosga tayanish va uni o‘quv jarayoniga faol 
integratsiya qilish ijodiy salohiyatni uyg‘otishning eng samarali yo‘llaridan biri ekanligini tasdiqlaydi.

Ushbu tadqiqot mavzusining dolzarbligi O‘zbekiston Respublikasi Prezidenti Sh. M. Mirziyoyev tomonidan 
ilgari surilgan “Yangi O‘zbekiston strategiyasi”ning asosiy yo‘nalishlaridan kelib chiqadi. Prezidentimiz ta’kidla
ganidek: “...Madaniy merosimizni, buyuk ajdodlarimizning bebaho ijodiyoti va qoldirgan merosini asrab-avay-
lash, avlodlarga yetkazish – bu bizning muqaddas burchimizdir. Zero, bizning tariximiz – buyuk san’at va 
ma’naviyat manbaidir.”

Ushbu strategik ko‘rsatmalar tarixiy obidalarni tasviriy san’at talabalari uchun shunchaki o‘quv obyekti 
emas, balki ularning milliy o‘zlikni anglash va ijodiy transformatsiya qobiliyatini rivojlantiruvchi chuqur ilhom 
manbai sifatida qo‘llash zarurligini taqozo etadi.

O‘zbekistonning boy tarixiy-madaniy obidalari – Samarqand, Buxoro, Xiva me’moriy yodgorliklari va monu-
mental san’at namunalari – tasviriy san’at talabalari uchun noyob vizual, kompozitsion va ma’naviy manba 
hisoblanadi. Shunga qaramay, amaldagi ta’lim dasturlarida tarixiy obidalarni shunchaki o‘quv obyekti sifatida 
o‘rganish amaliyoti mavjud bo‘lsa-da, ularni talabalar ijodiy kompetensiyalarini rivojlantirishning faol metodo
logik vositasi sifatida integratsiya qilishning tizimli mexanizmlari yetarli darajada ishlab chiqilmagan. Talaba-
larda tarixiy obidaning estetik va simvolik qimmati asosida undan zamonaviy san’atda foydalanish ko‘nikmasini 
rivojlantiruvchi tizimli metodikaning yo‘qligi asosiy muammo sifatida namoyon bo‘ladi.

Tadqiqotning maqsadi tarixiy obidalarni tasviriy san’atni o‘qitish jarayoniga samarali integratsiya qilish 
asosida talabalar ijodiy kompetensiyalarini rivojlantirishning ilmiy-metodik asoslarini ishlab chiqishdan iborat. 
Ushbu maqsadga erishish uchun “ijodiy kompetensiya” tushunchasining san’at pedagogikasidagi o‘rnini 
aniqlash, tarixiy obidalardan foydalanishning pedagogik imkoniyatlarini nazariy jihatdan asoslash, mazkur 
obidalar asosida ijodiy kompetensiyalarni rivojlantirish metodikasining modelini ishlab chiqish hamda ishlab 
chiqilgan metodikaning samaradorligini eksperimental yo‘l bilan tekshirish kabi vazifalar belgilab olindi.

MAVZUGA OID ADABIYOTLAR SHARHI
Zamonaviy pedagogikada ijodiy kompetensiya shaxsning yangi g‘oyalarni ishlab chiqish qobiliyati bilan-

gina cheklanmay, balki bu g‘oyalarni amaliy san’at faoliyatida o‘ziga xos vizual yechimlar orqali amalga oshirish 
layoqati sifatida talqin etiladi.

I.A. Zimnyaya1 va A.V. Xutorskiy2 kabi olimlarning kompetensiyaga asoslangan yondashuvlari tasviriy 
san’at ta’limiga tatbiq etilib, ijodiy kompetensiya uch asosiy tarkibiy qismni o‘z ichiga olishi asoslab berilgan. 
Bularga tarixiy obidalarni o‘rganishga va ulardan ilhom olishga qaratilgan motivatsion-qiziqish komponenti, 
obidaning kompozitsiyasi, rangi va ramziy ma’nosini tahlil qilishni o‘z ichiga olgan kognitiv-analitik komponent 
hamda tahlil qilingan ma’lumotni rangtasvir, grafika yoki dizayn loyihasida yangi badiiy g‘oyaga aylantirishni 
nazarda tutuvchi amaliy-transformatsion komponent kiradi.

Tarixiy-madaniy obidalar nafaqat milliy qadriyat, balki ta’lim-tarbiya jarayonining muhim didaktik vositasi 
sifatida ham o‘rganilgan bo‘lib, Z.M. Qodirov3 va B.O. Nuriddinov4 kabi tadqiqotchilar ularning ahamiyatini 
ta’kidlaganlar. Obidalarning san’at ta’limiga integratsiyalashuvi vizual namoyish prinsipi, milliylik va uzviylik 
prinsipi hamda obidani nafaqat san’at asari, balki tarix, madaniyat va falsafa majmuasi sifatida ko‘rib chiqishni 
talab qiluvchi kompleks yondashuv prinsipiga asoslanadi.

V.V. Nurbekova5 kabi tadqiqotchilar madaniy meros obyektlarining ta’limga integratsiyalashuvi tala-
balarning kreativ tafakkurini, tanqidiy fikrlashini va badiiy idrokini sezilarli darajada faollashtirishini nazariy 
jihatdan asoslaganlar. Mavzuga oid adabiyotlar tahlili shuni ko‘rsatdiki, obidalarni o‘quv jarayoniga kiritishning 
an’anaviy usullari (ekskursiyalar) yetarli emas, zamonaviy metodika esa obidalarni faol o‘zlashtirish mexanizm-
larini talab qiladi. Bunday mexanizmlarga virtual rekonstruksiya loyihalari, obidadan olingan geometrik yoki 
ritmik elementni yangi ijodiy kompozitsiyaga o‘tkazishga qaratilgan “Obida metaforasi” texnologiyasi hamda 
tarixiy obida mavzusida kompleks ijodiy loyihani yaratishga asoslangan loyiha asosida o‘qitish (PBL) kabi 
usullar kiradi.

TADQIQOT METODOLOGIYASI
Tadqiqotning maqsad va vazifalaridan kelib chiqib, mazkur ishda sistemali-strukturaviy tahlil, pedagogik 

kuzatuv va suhbat, ishlab chiqilgan metodikaning samaradorligini tekshirishga qaratilgan pedagogik ekspe
riment (sinov-tajriba), shuningdek, natijalarning ishonchliligini aniqlash uchun matematik-statistik tahlil kabi 
ilmiy-metodologik yondashuvlar kompleksi qo‘llanildi. Tadqiqotning metodologik asosini madaniy-faoliyatli 
yondashuv tashkil etdi. Mazkur yondashuv talabalarning ijodiy kompetensiyalarini milliy madaniy merosga faol 
munosabat orqali rivojlantirish zaruratini asoslaydi.

Ushbu tadqiqot natijasida tarixiy obidalar asosida tasviriy san’at talabalari ijodiy kompetensiyalarini rivoj
lantirishning funksional metodik modeli ishlab chiqildi. Model o‘zaro bog‘liq uchta asosiy blokdan tashkil topgan 
bo‘lib, ular ta’lim jarayonining mantiqiy ketma-ketligini ta’minlaydi. Birinchi – Maqsadli blok – talabalarda tarixiy 

1	 Зимняя И. А. Ключевые компетентности как результативно-целевая основа компетентностного подхода в образовании. 
Авторская версия. М.: Исслед. центр проблем качества подготовки специалистов, 2004. 40 с.

2	 Дидак Хуторской А.В.тическая эвристика: Теория и технология креативного обучения. - М.: Изд-во МГУ, 2003. - 416 с.
3	 Qodirov Z. M. Tasviriy san’at o‘qitish metodikasi. – Toshkent: Fan va texnologiya, 2016. – 288 b. (Tasviriy san’at metodikasi va 

obidalar ahamiyati uchun).
4	 Nuriddinov B. O. San’at va madaniyat asarlaridan didaktik vosita sifatida foydalanishning pedagogik imkoniyatlari. // “Pedagogik 

mahorat” ilmiy jurnali. – Buxoro, 2019. – №2. – B. 125-129. (Tarixiy obidalarni didaktik vosita sifatida tahlil qilish uchun).
5	 Nurbekova V. V. Formirovanie kreativnogo myshleniya studentov khudozhestvennykh spetsialnostey na osnove intergatsii natsional-

nogo naslediya. Avtoref. diss. ped. nauk. – Tashkent, 2021. – 24 s. (Madaniy meros va kreativ tafakkur integratsiyasi uchun).



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

260

2026-yil, mart, 3-son

obidalardan olingan vizual ma’lumotlarni faol qayta ishlashga qaratilgan ijodiy-loyihaviy kompetensiyalarni 
rivojlantirishni asosiy maqsad sifatida belgilaydi. Bu jarayon milliy an’analar va global badiiy fikrlashni uyg‘un-
lashtiruvchi ko‘prik vazifasini o‘taydi.

Ikkinchi – Mazmunli-protsessual blok – obidalarni o‘rganishning yangi didaktik prinsiplari va ularning ta’lim-
dagi bosqichlarini belgilaydi. U quyidagi uch bosqichni o‘z ichiga oladi, bu esa ijodiy transformatsiya jarayonini 
tizimlashtiradi: Tarixiy-kognitiv bosqichda obidaning yaratilish tarixi, uning ramziy (simvolik) ma’nosi va madaniy 
konteksti chuqur nazariy o‘rganiladi; Vizual-analitik bosqichda obidaning badiiy tuzilishi rang (kolorit), kompozit-
siya, ritm va proporsiya nuqtayi nazaridan san’atshunoslik tahlili asosida o‘rganiladi, bunda talabalar obidaning 
geometrik qonuniyatlarini dekonstruksiya qilishga o‘rganadilar; eng muhimi, Ijodiy-transformatsion bosqichda 
tahlil qilingan vizual prinsiplar va ritmik tuzilmalardan olingan ilhom zamonaviy san’at asarlariga (rangtasvir, 
grafik dizayn, haykaltaroshlik kompozitsiyasi, raqamli san’at loyihalari) aylantiriladi.

Uchinchi – Natijaviy-baholash bloki – rivojlanish dinamikasini obyektiv baholash uchun mezonlar va diag-
nostik vositalarni o‘z ichiga oladi. Asosiy baholash mezonlari kreativlik (originallik), kompozitsion originallik 
hamda milliy uslubni zamonaviy kontekstda interpretatsiya qilish darajasi hisoblanadi. Diagnostik vositalar sifa-
tida kognitiv testlar, ekspert so‘rovnomalari va ijodiy ishlar portfeli tahlili qo‘llanildi.

Ishlab chiqilgan mualliflik metodikasi oliy ta’lim tasviriy san’at yo‘nalishining fundamental fanlari bo‘lgan 
“Rangtasvir” va “Kompozitsiya” kurslariga integratsiya qilindi. Metodikaning o‘ziga xosligi shundaki, u 
obidalarning makon-fazoviy yechimlari va detallaridagi ritmik-proportsional tuzilmalarni o‘rganishga asoslanadi. 
Masalan, talabalar Minorai Kalon minorasining yuqoriga ko‘tarilishdagi silueti, g‘ishtin bezaklari va arkali panel-
larining takrorlanish ritmini tahlil qilib, shu ritmik prinsipdan ilhomlanib o‘zlarining mavhum yoki geometrik grafik 
kompozitsiyalarini yaratadilar. Bu jarayon obidani shunchaki nusxalashdan fundamental ijodiy prinsipni (ritm, 
proporsiya) o‘zlashtirishga olib keladi.

Mualliflik metodikasining asosiy afzalligi shundaki, u talabalarni milliy an’analar (madaniy ildizlar) va 
zamonaviy ijodiy usullar (global trendlar) o‘rtasida ko‘prik qurishga undaydi. Ularning ijodiy yondashuvlarida 
milliylikka asoslangan holda global fikrlash (glocal) kompetensiyasi shakllantiriladi, bu esa bo‘lajak dizayner va 
rassomlar uchun zamonaviy talabdir. Metodikaning samaradorligini obyektiv isbotlash maqsadida pedagogik 
eksperiment (sinov-tajriba) tashkil etildi. Tadqiqot yakunida eksperimental guruh (EG) va nazorat guruhlari (NG) 
natijalari maxsus ishlab chiqilgan mezonlar asosida solishtirildi. Olingan natijalar keyinchalik Studentning t-kri
teriyasi kabi matematik-statistik tahlil metodlari yordamida qayta ishlandi. Bu esa ishlab chiqilgan metodikaning 
samarasi tasodifiy emas, balki statistik jihatdan ishonchli ekanligini tasdiqlash imkonini berdi.

TAHLIL VA NATIJALAR
Tadqiqotning amaliy sinovlari O‘zbekiston davlat san’at va madaniyat institutida o‘tkazilib, tajriba (T-guruhi) 

va nazorat (N-guruhi) guruhlarida jami 60 nafar talaba qamrab olindi. T-guruhda ishlab chiqilgan metodika 
qo‘llanildi. Ijodiy kompetensiyalarni baholash uchun amaliy ishlar portfeli tahlili va ekspert baholash usullari 
qo‘llanildi. Baholash mezonlari S. O‘roqova6 va G. H. Rixsiyeva7 tomonidan taklif etilgan ijodiy tafakkur kompo-
nentlariga, xususan, kreativlik (originallik), kompozitsion yechimning puxtaligi va estetik idrokning chuqurligiga 
asoslandi.

Natijalar tahlili shuni ko‘rsatdiki, T-guruhda yuqori darajali ijodiy kompetensiyaga ega talabalar ulushi 
boshlang‘ich ko‘rsatkichga nisbatan sezilarli darajada (masalan, 12 % dan 35 % gacha) oshdi. Quyi dara-
jadagi ko‘rsatkichlar esa keskin kamayib, 48 % dan 10 % gacha tushdi. Olingan ma’lumotlarning ishonchliligini 
tekshirish maqsadida pedagogik eksperiment natijalari t-Student mezonidan foydalanib, matematik-statistik 
tahlil qilindi. Tahlil natijasida tajriba va nazorat guruhlarining yakuniy natijalari o‘rtasidagi farq statistik jihatdan 
ishonchli ekanligi tasdiqlandi. Bu talabalar ijodiy kompetensiyalarining rivojlanishiga aynan tarixiy obidalarni 
integratsiyalash metodikasi sezilarli darajada ijobiy ta’sir ko‘rsatganligini anglatadi.

Sifat tahlili T-guruh talabalari yaratgan loyihalarda milliylik va zamonaviylik sintezi yaqqol namoyon 
bo‘lganini ko‘rsatdi. Talabalar tarixiy obidalar (Shah-i Zinda yoki Poi Kalon) kompozitsiyasining yo‘nalishini 
yoki ranglar gammasini zamonaviy mavhum kompozitsiyaga mohirlik bilan kiritdilar. Amaliy ishlarni himoya 
qilish jarayonida esa ular o‘z asarlarining manbai va ilhomlantiruvchi obidaning tarixiy-falsafiy ma’nosini chuqur 
tushunganliklarini namoyish etdilar. Bu ularning ijodiy jarayonida kognitiv-analitik yondashuv shakllanganligini 
tasdiqladi. Texnik yechimning originalligi jihatidan ham obidalar materiallari va ranglari asosida talabalar yangi, 
nostandart badiiy ifoda usullarini topishga muvaffaq bo‘ldilar.

6	 O‘roqova S. Tasviriy san’at darslarida kreativlikni rivojlantirish. Metodik qo‘llanma. – Toshkent: O‘qituvchi, 2202. – 160 b. (Kreativlikni 
baholash mezonlari uchun).

7	 Rixsiyeva G. H. Talabalarning kompozitsion kompetensiyalarini rivojlantirishning pedagogik shart-sharoitlari. Diss. ped. nauk. – Tosh-
kent, 2023. – 156 b. (Kompozitsion originallikni baholash uchun).

XULOSA VA TAKLIFLAR
Tadqiqotning umumiy natijalari shuni ko‘rsatadiki, tasviriy san’at ta’limida tarixiy-madaniy obidalarni o‘quv 

jarayoniga tizimli va metodik jihatdan integratsiyalash talabalarning ijodiy kompetensiyalarini rivojlantirishning 
samarali va dolzarb yo‘li hisoblanadi. Nazariy asoslashlar ijodiy kompetensiyaning tarkibiy qismlari va madaniy 
merosni integratsiyalash prinsiplari ilmiy jihatdan asoslandi. Ishlab chiqilgan uch bosqichli funksional metodik 
modelning amaliy ahamiyati eksperimental sinovlar orqali isbotlandi. Tarixiy obidalar shunchaki nusxa olish 
manbai emas, balki talabalarning milliy o‘zlikni anglash va global san’at tushunchasini birlashtiruvchi chuqur 
ilhom hamda tahlil manbai bo‘lib xizmat qilishi isbotlandi. Tadqiqotning ilmiy yangiligi va amaliy qiymati tarixiy 
obidalarning kompozitsion ritmi va simvolik qimmatini tahlil qilish asosida yaratilgan ijodiy-transformatsion 
loyihalash bosqichini ajratib ko‘rsatish bilan belgilanadi. Bu yondashuv talabalarni milliylik va zamonaviylik 
sinteziga olib keladi.

Olingan ilmiy natijalar asosida tasviriy san’at ta’limi tizimini takomillashtirish yuzasidan quyidagi amaliy 
takliflar ilgari suriladi.

Maxsus kurslarni joriy etish. Oliy ta’lim muassasalari o‘quv rejasiga “Madaniy meros va zamonaviy san’at 
integratsiyasi” nomli yangi amaliy kursni kiritish tavsiya etiladi. Ushbu kurs doirasida talabalar tarixiy me’moriy 
yodgorliklarning chuqur kompozitsion, rang va falsafiy tahlilini o‘rganib, ularni zamonaviy grafik dizayn, rang
tasvir (abstrakt san’at) va haykaltaroshlik (monumentalizm) asarlariga o‘tkazish ko‘nikmasini egallaydilar.

Raqamli texnologiyalardan foydalanish. Talabalarga tarixiy obidalarni nafaqat sayohat obyekti sifatida, balki 
3D-modellashtirish, virtual rekonstruksiya va raqamli san’at vositalari orqali tahlil qilishni o‘rgatishga qaratilgan 
“Virtual obida pasporti” texnologiyasini qo‘llash maqsadga muvofiqdir. Mazkur raqamli pasport obidaning 
me’moriy chizmalari, ranglar gammasi, Lab (inson ko‘zi ranglarni qanday idrok etishiga asoslangan, qurilma-
lardan mustaqil – device independent – rang modeli) yoki RGB (qo‘shimcha – additive – rang modeli bo‘lib, 
yorug‘lik manbalaridan chiquvchi ranglarning qo‘shilishi orqali boshqa ranglarni hosil qiladi; R, G, B ranglarining 
to‘liq qo‘shilishi oq rangni beradi) kodlari hamda simvolik naqshlarining matematik tahlilini o‘z ichiga oladi. Bu 
esa kognitiv-analitik kompetensiyani kuchaytiradi.

O‘qituvchilar malakasini oshirish. Tasviriy san’at o‘qituvchilari uchun tarixiy-madaniy obidalarning estetik 
va kompozitsion tahlilini o‘rgatishga, shuningdek, “t-Student mezoni” kabi pedagogik eksperiment natijalarini 
ilmiy-statistik tahlil qilishga qaratilgan maqsadli o‘quv seminarlarini tashkil etish tavsiya etiladi.

Uslubiy qo‘llanma yaratish. Ishlab chiqilgan uch bosqichli funksional metodik model (“Tarixiy-kognitiv”, 
“Vizual-analitik”, “Ijodiy-transformatsion” bosqichlar) asosida tasviriy san’at yo‘nalishlari uchun uslubiy qo‘llanma 
yaratish va uni Oliy ta’lim vazirligi tomonidan tasdiqlatish maqsadga muvofiqdir.

Ushbu takliflarning amalga oshirilishi tasviriy san’at ta’limining sifati va samaradorligini oshirishga, 
shuningdek, milliy ildizlarga ega bo‘lgan zamonaviy, raqobatbardosh ijodkor kadrlar tayyorlashga xizmat qiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

